
IXESHA:  3 iiyure

AMANQAKU:  105

IMIYALELO:

· Yonke imibuzo mayiphendulwe ngesiXhosa

· Umlingwa uya kuzenzelela ngomsebenzi ocacileyo nococekileyo.

· Umthamo wempendulo wokhokelwa ngamanqaku.

· Kubuzwe iincwadi zaNE kumacandelo A-C.

· Umfundi makaphendule umbuzo ube MNYE kwicandelo ngalinye.

· Kwicandelo lokuqala kubuzwe iincwadi ezimbini, umfundi ulindeleke okokuba akhethe aze aphendule umbuzo ube MNYE kuloo ncwadi athe wayonwabela. 

· Umfundi kulindeleke okokuba aphendule imibuzo EMIBINI emide ze aphendule ubeMNYE omfutshane okanye ubeMNYE omde ze aphendule ibe MIBINI emifutshane


ICANDELO  A

Phendula umbuzo ube MNYE kweli candelo

ETSHATILE ENGATSHATANGA – S.C. SATYO

UMBUZO  1

INOVELI

1.1
Khawuzathuze ngeqhakuva lempixano elele kwitayitile yale ncwadi, uqhabalake ngegalelo likaYoliswa noNondotsololo ukuwuthungela lo mlilo emzini kaNokwanda. 
[35]

OKANYE


1.2
Funda lo mhlathi ungezantsi uze uphendule imibuzo elandelayo.


Ndaphinda ndaqhuba, “Yabona eyona nto ndifuna ukuyi cacisa kukuba le nto ndiyithethayo ayinanto nokwenza nesicelo sakho sokusebenza nam.  Yinto ezifikeleyo.  Ayikhatshwanga tu sisicelo sakho.  Ukuba ufuna ukuthi “hayi”, uthi “hayi” wena.  Loo nto ayiyi kunciphisa amathuba akho omsebenzi.

Ndithe ukuba ndifike kula mazwi yanesibindi intokazi, yazicacisa kunjalo nje ukuba ingumntu okwaziyo ukuyimela into ayifunayo okanye angayifuniyo.


1.2.1 Ngubani lo uthetha la mazwi?

1.2.2 Esi sithethi siwathetha kubani la mazwi?

1.2.3 Sisicelo santoni esi kuthethwa ngaso?  Cacisa.
(2)

(2)

(3)

1.2.4 Yintoni kanye le ithethwa sesi sithethi ingenawo umkhethe, nokuba   ngu “hayi” okanye u “ewe”?

1.2.5 Ngeli xesha lale ngxoxo baphi aba babini?  Cacisa.

1.2.6 Khawubalise ngokuzibhaqa kwaso esi sibini sikule ndawo.

1.2.7 Le ndibano ke yazala nkomoni?

1.2.8 Zizinto zini esasohluke ngaso esi sibini?  Xela zibe NTATHU.

1.2.9 Kwakhona babenawo amava afanayo, ngawaphi lawo mava?

1.2.10 Ngqina izivakalisi zokugqibela ezikrwelwe imigca ngokuthi uchonge izinto ezathi zenzeka yaye zibonakalisa okokuba lowo owayesisithethi kwathi kanti uzithezela olunenkume?
(3)

(3)

(3)

(3)

(6)

(3)

(7)

[35]

UMBUZO 2

AMABALI AMAFUTSHANE

APHA NAPHAYA – D.M. JONGILANGA 

2.1
Yonwabela esi sicatshulwa uze uphendule imibuzo elandelayo:


Walibala ke ukuba okwakalokunje abantu bakuthi baxolele ukusebenzela olunye uhlanga kunokusebenzela omnye umntu omnyama.  Abathandi kuphathwa nokuphulaphula abakowabo, bakholwa lilizwi nesandla solunye uhlanga.  Ukuba umIndiya uthi makacoce indlu yangasese, uyenza loo nto ngemilenze engenamikhinkqi, kodwa makaqeshwe ngowakubo, kuthiwe makenze oko, uya kumila iimpiko.


2.1.1 Ngubani elona gama lesiporho saseVayineki?

2.1.2 Sithini isihloko seli bali?

2.1.3 Kuthetha ukuthini ukuthi indoda inezindlu ezimbini, enkulu neyasekunene?

2.1.4 Zizinto zini EZIMBINI eyayibonwa ngazo indoda esisityebi mandulo kwaXhosa?

2.1.5 Cacisa ngexabiso lemfundo kule lali?
(2)

(2)

(4)

(4)

(3)

2.1.6 Zeziphi izinto EZIMBINI ebedla ngokuzenza umyeni kaNanase ukuvusa usapho lwakhe ngonyezi?

2.1.7 Xa kusithiwa ngonyezi kuthethwa ngeliphi ixesha losuku?

2.1.8 Wayewahlawula malini amantombazana aqeshwe entsimini yakhe umyeni kaNanase?

2.1.9 Yayikweyiphi indawo ifama yalo mfo?

2.1.10 Ngubani intombi eyanika umyeni kaNanase igama awayesaziwa ngalo?

2.1.11 Cacisa intetho ethi ngemilenze engenamikhinkqi.

2.1.12 Khawuchaze ngokufutshane okuthe kwehla phambi kokuba athiywe eli gama umyeni kaNanase.
(3)

(2)

(2)

(2)

(2)

(3)

(6)

2.2
Hlalutya eli bali lithi Indlal’inamanyala phantsi kwezi ngongoma:

2.2.1 Indlala emzini kaNozenza.

2.2.2 Inyama etyiwa bubhukru

2.2.3 Ukulumleka kwakhe kuloo nyama

2.2.4 Isisombululo

2.2.5 Imfundiso
(9)

(9)

(8)

(6)

(3)

[35]

ICANDELO B

Phendula umbuzo ube MNYE kweli candelo

UMBUZO  3

UMDLALO

INZONZOBILA – B. B. MKONTO
3.1
Bonisa ubunzulu obufumaneka kwinkosikazi yaseMaQadini.  Ubonise imibane, amathontsi, nezivubeko ezithe zafunyanwa ngowakwakhe uZinzo
[35]

3.2
Funda esi sicatshulwa singezantsi uze uphendule imibuzo elandelayo.


Mfundisi:  Siyabulela ngeziselo nkosazana.  Khawuchophe ndize kuni nobabini kweli khaya, phofu asindaba zimbi.  Nakukhumbula ukuba uNobhala ukhe wenza isaziso seNkongolo yeNkonzo ese Melika, eNew York.  Esi sicelo sam ke kuni nobabini ndingakrukrutheka  umphefumlo ukuba ningasala.  Ngelifutshane ndingathi ndigqibe kwelokuba eliPhondo leKapa limelwe nini nobabini kuloo nkongolo.  Ndigqibile.


3.2.1 Nika igama elizeleyo lalo mfundisi uthethayo apha.

3.2.2 Singumfundisi wayiphi inkonzo isithethi esi?

3.2.3 Ngoobani aba athetha nabo umfundisi?

3.2.4 Kutheni umfundisi ezokucela aba babini ukuba bamele iphondo leKapa 
(2)

(2)

(4)

kwiNkongolo?  Cacisa

3.2.5 Uthetha ukuthini umfundisi xa esithi angakrukrutheka umphefumlo?  Cacisa.

3.2.6 Ingaba side sagqibela siyile esi sibini kwiNkongolo?  Khawusondlalele.

3.2.7 Khawusondlalele ngokufutshane ungquzulwano phakathi kwalowo onguDlangisa obekwa ngumfundisi nalowo owonyulwe lulutsha ukuya kule New York.
(10)

(5)

(6)

(6)

[35]

ICANDELO C

Phendula umbuzo ube MNYE kweli candelo
UMBUZO 4

IMIHOBE

AWESELWA 3 – W. M. KWETAMA (umqokeli)

4.1
Funda ezi zicatshulwa uze uphendule imibuzo elandelayo.

Isicatshulwa A:


Usizi ladlul’ulonwabo.

Indyebo yakhwelel’indlala

Kuthiwani ngawe mzali

Ukulumleka kwazw’iimveku?

Ingab’ixesha selivuma?

Siyanqanda zam’ukuma.


4.1.1 Nika isihloko salo mhobe

4.1.2 Zizafobe zini ezifumaneka kumqolo wokuqala nowesibini?

4.1.3 Ukanti le miqolo yomibini isizobela ntoni?  Xela zibe mbini

4.1.4 Yintoni kanye le inqandwayo apha?

4.1.5 Ngokwalo mhobe ngubani lo mzali kubhekiswa kuye?
(2)

(4)

(4)

(2)

(2)

Isicatshulwa B:


Mhlukanisi zintsapho, mgwevuli thando,

Ntakumb’ehlez’izibindi, mncanci-gazi,

Mdakumbisi woogxidolo baphel’igazi.

Sitshingitshan’esibhudla kuphel’ulwazi,

Ugubungel’amadod’aziwayo nangaziwayo.

Mbiz’egxwagxwazel’iinduma zamadoda,

Msing’okhukhulis’ingqondo yezifede.

Zinxaniw’iinkonz’uthuthel’ezimbarheni,

Anyibilik’amakholw’ehle nomsinga,

Agxek’ingqobhoko x’utyibilik’emqaleni -

Tywala wen’ungumlahlekisi


4.1.6 Le ntakumba isihleza njani isibindi?

4.1.7 Yintoni ebangela ukuba usapho lwahlukane?
(2)

(2)

4.1.8 Ubutshingitshane buvela njani kule nto ibongwayo apha?

4.1.9 Chaza kucacelwe nothathatha okuqulethwe kumqolo wesithandathu.

4.1.10 Khawubethe koomofu ngokunxanwa kweenkonzo apha

4.1.11 Sithini sona isihloko salo mhobe?

4.1.12 Umqolo weshumi uthetha ukuthini?

4.1.13 Nika isafobe esilele kumqolo wokugqibela
(3)

(3)

(4)

(2)

(3)

(2)

4.2
Funda esi sicatshulwa uze uphendule imibuzo elandelayo.


Ngumkhwa ombi obhexeshwa lubaxo;

Umkhuba weenkan’ othethis’ imbanxo.

Uqalwa kancinci kanti ngumlibe.

Uyoba ntlandlolo sikutsho ujube.

Iyolisa-mxhelo kub’ iqalwa ngendlalo.

Ubong’ abazal’ abakuzisa kule ndalo.

Kumnandi kunjalo kuba siyakhuthaza.

Siyole luncuthu nangona sikhuthuza.

Asizi simahla sigrumb’ engxoweni.

Siwutheze nomzi kunga kusenxiweni.

’Singaye akaboni bubi kuba seletyile.

Benjenjalw’ emyezweni kanti bazityhilile.

Sisiyobisi eso ikhwekhwe ndikrwempe.

Yini na mzi kaNtu, kufunzelwe phi na?

Asazi na yintlonipho leyo kwaXhosa?

Eziselwayo liyeza kwabadal’ emaXhoseni.

Eziqhum’ ingca ligwada lentloko kubaThwa.

Bazixuba njani na mawethu abasemzini?

Ichitheke phi na mzi kaNtu ingath’ ifun’ ukubuthwa nje?


4.2.1 Kwisitanza sokuqala imbongi ichaphazela izinto yinto ezibhekise kuluntu, ziziphi kanye-kanye?  Cacisa ude ucaphule kuso istanza.

4.2.2 Kwistanza sesibini imbongi njengomntu oneliso elibukhali, ibonisa ubungozi obudalwa sisiyobisi, bonisa ucaphule kuso istanza.

4.2.3 Kwakhona kwesi sitanza sesibini kumqolo wesithandathu ingaba imbongi ikukhumbuza ntoni?

4.2.4 Imbongi ikhwebula iziphene kuhlanga lwayo, bonisa ngokucaphula kwesi i stanza sokugqibela sesithathu.
(11)

(8)

(4)

(12)

[35]

AMANQAKU EWONKE:
105

